Aðalfundur Handís 7. júní 2005

haldinn á Lækjarbrekku.
Mættir:
Arna Harðardóttir, Björg Guðmundsdóttir, Elín Elísabet Halldórsdóttir, Ella Kristín Karlsdóttir, Hallveig Finnbogadóttir, Hulda B. Hákonardóttir, Ingibjörg Ágústsdóttir, Kolbrún Ragnarsdóttir, Ólöf Unnur Sigurðardóttir, Sigrún Júlíusdóttir og Unnur Heba Steingrímsdóttir. 
1. Fundurinn settur, kosning fundarstjóra og fundarritara 

Ólöf Unnur setur fundinn og býður alla velkomna. Arna er kosin fundarstjóri og Hulda er kosin fundarritari.
2.
Skýrsla stjórnar 

Hulda flytur skýrslu stjórnar þar sem formaður forfallaðist og gat ekki mætt á aðalfundinn. Á þessu 5. starfsári Handís teljast félagsmenn vera 29 og hafa því 4 hellst úr lestinni á sl. ári vegna vangoldinna félagsgjalda. Stjórn hefur fundað fjórum sinnum með formlegum hætti frá síðasta aðalfundi, haldið einn fund með nefndum félagsins og átt talsverð fjarsamskipti í netheimum.

Netslóð félagsins var breytt sl. haust í www.handleidsla.is þannig að hún kæmi vel út í leitarvélum, sem sagt efst eða ofarlega á blaði og þannig gert okkur sýnilegri. Frá sama tíma hefur netfang félagsins verið  handleidsla@handleidsla.is
Ákv. var að afskrifa síma félagsins þar sem engin þörf virtist vera fyrir hann.

Vinnu við siðareglur félagsins lauk á starfsárinu og voru þær settar inn á heimasíðuna.

Málefni sem helst hafa verið til umfjöllunar hjá stjórn:

Fræðslu- og kynningarmál. 

Það var mat stjórnar að störf fræðslunefndar og kynningarnefndar sköruðust nokkuð og  eftir fund með nefndunum í október var ákveðið að sameina þær í eina fræðslu- og kynningarnefnd.

Eftir að Jórunn Sörensen lét af störfun fyrir félagið á síðasta ári ákvað stjórn  að staldra við á þessum tímamótum, gera hlé á hádegisfundunum og skoða hvort áhugi væri fyrir að breyta forminu, t.d. að halda viðameiri fyrirlestra og þá sjaldnar. Fréttabréf  varð Fréttapunktar frá stjórn á heimasíðunni. Hafa þeir birst 2svar á starfsárinu, auk annara tilkynninga. Auk þess hafa félagmenn verið óspart hvattir til að láta í sér heyra, t.d. varðandi óskir og hugmyndir um fræðslu. Ennfremur að koma með ábendingar um fyrirhuguð námskeið, ráðstefnur, fyrirlestra, lesefni o.fl. sem gæti verið áhugavert fyrir handleiðara.

Varðandi námskeið þá hefur stjórn vísað þeirri hugmynda- og undirbúningsvinnu til fræðslu- og kynningarnefndar.

Lögverndun á starfsheitinu. Eftir því sem stjórn hefur skoðað það mál ríkir ekki bjartsýni um að það verði auðsótt en skoða má möguleika á að fá fram e.k. formlega viðurkenningu á náminu frá e.k. formlegum aðila.Málið verður skoðað áfram.

Gildi handleiðslunámsins, hvort og hvernig það sé t.d. metið til eininga upp í annað nám.

Engar umræður urðu um skýrslu stjórnar og hún samþykkt einróma.
3.
Skýrsla gjaldkera

Ólöf Unnur flytur skýrslu gjaldkera og stiklar yfir helstu atriði reikninganna. 

Rekstrartekjur eru svipaðar og síðastliðið ár eða rúmar 9o þúsund krónur.
Reikningarnir eru samþykktir einróma.

4. 
Skýrslur nefnda 


a) Námsmatsnefnd

Nefndin hefur ekki þurft að starfa þar sem engin erindi hafa borist á starfsárinu.

b) Fræðslu- og kynningarnefnd

Elín Elísabet, formaður nefndarinnar, gerir grein fyrir störfum hennar. Helstu hugmyndir um fræðslu fyrir haustið eru t.d. að fá fyrirlesara í ½ - 1 dag til að fjalla um mannauðsstjórnun og mögulega að fá Halldóru Gunnarsdóttur, sálfræðing sem búsett er í Gautaborg til að halda námskeið í haust sem bæri yfirskriftina Breytingakapphlaupið. Fundinum leist vel á þetta og hvatti nefndina til að ræða við Halldóru og vinna málið áfram.

Kolbrún vildi taka fram að áður en fræðslunefnd og kynningarnefnd var slegið saman hafði kynningarnefnd fundað og m.a. rætt nokkuð um mannauðsstjórnun /coaching sem eru hugtök sem oft heyrast í bransanum. Spurning hvort handleiðsla sé að verða “gamaldags” hugtak og kannski ástæða til að félagsmenn séu vakandi fyrir því sem er í gangi.

5. 
Stjórnarkjör


Úr aðalstjórn á að ganga Hulda  og Arna varastjórnarmaður.


Þær gefa báðar kost á sér til endurkjörs og eru kosnar einróma.

Stjórn er þá þannig skipuð sem áður:

Toby Herman, formaður

Hulda B. Hákonardóttir, ritari

Ólöf Unnur Sigurðardóttir, gjaldkeri

Arna Harðardóttir, varastjórn

Unnur Heba Steingrímsdóttir, varastjórn

6.
Kosning skoðunarmanna

Hallveig Finnbogadóttir og Ragnheiður Sverrisdóttir eru endurkosnar sem skoðunarmenn félagsins.

7.
Félagsgjöld ákveðin

Ólöf Unnur leggur til að félagsgjöld verði lækkuð úr kr.3.000 í kr. 2.000 þar sem það mun dekka rekstarkostnað félagsins eins og hann er núna. Nokkrar umræður urðu og sýndist sitt hverjum. Niðurstaðan var engu að síður að tillaga Ólafar Unnar var samþykkt einróma.

8.
Önnur mál

Sigrún Júlíusdóttir leggur til við stjórn að hluti af fjáreign félagsins verði notaður til að stofna reikning í nafni félagsins sem verði þannig vísir að vísindasjóði Handís. Góður rómur var gerður að hugmyndinni og vísaði fundurinn henni til frekari meðferðar hjá stjórn.

Fleira ekki gert - fundi slitið

Hulda B. Hákonardóttir

